N:o 5] Ad cognitionem Capsidarum Australiae. 11>

spinulosae, posticae leviter curvatae, spinulis crassitiei maxi-

mae tibiae aeque longis. Tarsi postici articulo primo secundo
aeque longo. :

8. Niastama n. g.
Fig. 6.

Genus divisionis Capsaria m. Gorpus oblongum, niti-
dum, superne glabrum; capite laevi, fortiter nutante, basi
pronoti fere duplo angustiore, ab antico viso latitudini fron-
tis oculique unici aeque longo, a latere viso altitudine basali
paullo breviore, vertice immarginato, modice lato, fronte sat
fortiter declivi, clypeo basi arcuato, dein perpendiculari, pro-
minente, basi a fronte discreto, ipsa basi paullo supra me-
dium altitudinis capitis a latere visi posita, loris arcuatis, ab
infero carinato-compressis, genis sat altis, gula brevissima;
oculis laevibus, in lateribus capitis sat oblique positis et in
genas modice extensis, orbita interiore apicem versus fortiter
divergentibus et leviter sinuatis; antennis supra apicem ocu-
lorum interne insertis, articulo primo lineari capite paullo
breviore, secundo sat longo, versus apicem sensim leviter in-
crassato; pronoto transverso, trapeziformi, lateribus rectis,
basi medio leviter et breviter sinuata, disco versus apicem.
sat fortiter declivi, foveolato-punctato, foveolis subtransver-
sis, callis transversalibus, parvulis, interne leviter distanti-
bus, externe a margine longius remotis, postice tertiam api-
calem partem pronoti vix attingentibus, marginibus omnibus
impressis, strictura apicali tenui; scutello transversim fortiter
strigoso; hemielytris punctatis, corio apicem versus cuneoque
laevigatis, hoc’ oblongo-triangulari; membrana biareolata,
areola majore angulo apicali interiore fere rectangulari; xy-
pho prosterni marginato; coxis anticis medium mesosterni
superantibus; orificiis metastethii sat parvulis. (Pedes desunt.)

Genus vertice immarginato, capite pronoto fere duplo
angustiore, margine basali pronoti medio leviter sinuato, disco
hujus foveolato-punctato stricturaque apicali tenui insigne;
statura quibusdam speciebus generis Lygus Hahn, Reut.,
nonnihil similis.



